
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᑐᓴᒐᒃᓴᓕᐊᖏᑦ ᓇᐃᓈᖅᓯᒪᔪᑦ: 

ᐅᔭᕋᓐᓂᐊᖅᑏᑦ ᐱᓕᕆᐊᒃᓴᓕᕆᔾᔪᑎᖏᓐᓅᖓᔪᓂᒃ ᕿᒥᕐᕈᒍᑎᑦ ᐅᑯᓄᖓᖓᔪᓂᒃ 
TMAC Resources Inc.−ᑯᑦ ᐋᕿᒋᐊᕐᑕᐅᓂᐊᕐᒪᑕ ᑐᒃᓯᖅᑑᑎᑦ ᐱᓕᕆᐊᒃᓴᒨᖓᔪᑦ 
ᐆᕗᖓᖓᔪᑦ ᓇᓗᓇᐃᒃᑯᑕᕐᒧᑦ No.003−ᒥ ᐊᒻᒪᓗ ᐃᒥᓕᕆᔾᔪᑎᒃᓴᑦ ᐆᒥᖓ 
ᓚᐃᓴᖃᕈᑦ 2AM-DOH1323 ᐅᕗᖓᖓᔪᑦ Doris Northᒥ ᐱᓕᕆᕕᒃᓴᒥᒃ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐅᑯᐊ ᐱᒃᑯᔨᔨᖏᑦ ᕿᒥᕐᕈᔪᒻᒪᑕ ᐅᑯᓄᖓᖓᔪᓂᒃ TMAC 
Resources Inc.−ᑯᓐᓄᑦ ᐋᕿᒋᐊᖅᑕᐅᒋᐊᖃᒻᒪᑕ ᑕᒡᕗᖓᖓᔪᑦ ᐱᔾᔪᑕᐅᔪᑦ ᐆᒪᔪᓄᑦ, ᐃᒪᕐᒥᐅᑕᓄᑦ 
ᐊᕙᑖᓃᑦᑐᑦ, ᐊᒻᒪᓗ ᓄᓇᒥ ᓴᓇᕕᒃᓴᒥᒃ ᐋᕿᒃᓯᒪᔭᐅᓕᖅᐸᑕ ᓴᓇᓯᒪᔪᑦ. ᑐᓴᕈᒪᔪᒐᑦᑕ ᑐᒃᓯᕌᕆᓪᓗᒋᑦ 
ᑕᒪᒃᑮᖕᓂᒃ ᓄᓇᕗᑦ ᐃᒥᓕᕆᔨᒃᑯᑦ ᑲᒪᔨᖏᓐᓂᒃ ᐊᒻᒪᓗ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐅᑯᓄᖓᖓᔪᑦ TMAC Resources Inc.−ᑯᑦ ᑭᐅᔪᒻᒪᑕ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐊᑐᐃᓐᓇᐅᑎᑦᓯᔪᖕᒥᔪᑦ ᐅᖃᐅᓯᒃᓴᖃᕝᕕᖕᒥᓐᓂᒃ ᑐᕌᑦᑐᓂᒃ ᐅᑯᓄᖓ TMAC−ᑯᑦ ᑭᐅᔾᔪᑎᒋᔪᔭᖏᑦ 
ᑐᓴᖅᑕᐅᔪᒪᓪᓗᑎᒃ ᑐᒃᓯᕌᖑᔪᔪᑦ ᑕᒪᒃᑮᖕᓂᒃ ᓄᓇᕗᑦᒥ ᐃᒥᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᑦᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ. 
ᐊᑑᑎᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᕿᒥᕐᕈᔭᐅᔪᒻᒪᑕ 
ᐃᓗᐃᒃᑲᐅᓈᖅᑎᓪᓗᒋᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᖃᖃᑦᑕᖅᓯᒪᓕᕐᒪᑕ ᐅᑯᓂᖓ 
TMAC−ᑯᓐᓂᒃ ᐋᕿᒋᐊᕆᐊᓕᖕᓂᒃ ᐱᓕᕆᔾᔪᑎᓂᒃ ᐱᔾᔪᑎᓕᖕᓂᒃ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦᑯᑦ 
ᐱᒃᑯᔾᔨᔨᒋᕙᒃᑕᖏᑦ ᐱᓕᕆᖃᑎᖃᖃᑦᑕᔪᒻᒪᑕ ᑕᒃᑯᖏᓐᓂᒃ TMAC−ᑯᑦ ᐃᑲᔪᖅᑎᖏᓐᓂᑦᑕᐅᖅ 
ᐱᒃᑯᔾᔨᔨᖏᓐᓂᒃ ᖃᓄᑐᐃᓐᓇᖅᓯᐊᖅ ᐱᔾᔪᐅᔪᑦ ᓴᕿᕋᐃᒻᒪᑕ ᑐᓴᐅᒪᒍᑎᒋᒋᐊᓕᑦᑎᒍᑦ ᑐᒃᓯᕋᖃᑦᑕᕋᑦᑕ. 
ᐊᒥᓱᑦ ᐱᔾᔪᑕᐅᔪᑦ ᐋᕿᒋᐊᖃᑦᑕᖅᓯᒪᓕᖅᑕᖏᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᑑᑕᐅᖁᓪᓗᒋᑦ 
ᓈᒻᒪᒋᔭᖏᑦᑎᒍᑦ ᐃᓚᖏᑦ ᓴᕿᖃᑦᑕᖅᑐᑦ ᐋᔩᕈᑎᒃᓴᐅᑎᓪᓗᒋᑦ ᖃᓄᖅᑑᖃᑎᒌᓪᓗᑎᒃ ᑲᑎᒪᓕᖅᐸᑕ 
ᐱᓕᕆᐊᒃᓴᓕᕆᓂᕐᒨᖓᔪᓂᒃ ᐅᔾᔨᖅᑑᑎᖃᓕᖅᐸᑕ ᓈᓚᒋᐊᖅᓯᒪᔪᖃᑦᑎᓪᓗᒍ ᐃᖃᓗᒃᑑᑦᑎᐊᒥ ᐅᕙᓂ 
January 26ᒥᒃ ᑎᑭᓪᓗᒍ 29ᒧᑦ. 

ᐱᔾᔪᑕᐅᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᔾᔨᖅᑑᑎᒋᔪᒪᔭᖏᑦ ᑲᑎᒪᔾᔪᑕᐅᓕᖅᐸᑕ 
ᐱᓕᕆᐊᒃᓴᓕᕆᔾᔪᑎᑦ ᓈᓚᒋᐊᖅᓯᒪᔪᖃᑦᑎᓪᓗᒍ January-ᒥ ᓴᕿᑕᐅᓛᕐᒪᑕ ᒪᑯᓄᖓᖓᔪᑦ: 

1. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᐃᓚᒋᐊᖅᑕᐅᖁᔭᐅᒻᒪᑦ ᑕᑭᓪᓕᒋᐊᖅᑕᐅᓗᓂ 
2. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᐆᒪᔪᓄᑦ ᐅᐸᒃᑕᐅᓂᐅᓴᓲᖑᒻᒪᑦ ᐊᒻᒪᓗ 

ᐅᐸᒃᑕᐅᒌᒃᑯᓯᖅᑕᐅᒃᐸᑦ 
3. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓᓂ ᖄᖓᓃᖃᑦᑕᕐᒪᑦ ᐳᒃᑕᔪᖅ ᐳᔪᕐᓗᒃ 

ᐊᒃᑕᑯᑕᓕᖕᒥ ᐊᒻᒪᓗ ᖄᒥᒍᓐᓇᕐᒪᑦ ᐊᒃᑕᑯᑕᓕᒃ 
4. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓ ᖁᕝᕙᖅᐸᑦ ᑕᒪᓐᓇ ᓴᕿᕋᔭᖅᑐᑦ ᐃᓱᒫᓗᖕᓇᖅᑐᑦ 

ᒪᑐᔭᐅᓕᖅᐸᑦ 
5. ᐅᔭᕋᒃᑕᖅᑕᒥᓂᕐᓂᒃ ᐊᒃᑕᑯᒃᑯᕕᐅᑉ ᐃᓂᖓᓃᑦᑐᖅ ᐊᒃᑕᑯ ᐆᑕᕐᓇᖅᑐᒥᒃ 

ᐱᑕᖃᑦᑐᕆᔭᐅᖏᑦᑐᖅ ᓱᕐᕋᐃᒐᔭᖅᑐᒥᑦ ᓯᐊᒻᒪᕈᓂ ᐊᒃᑕᑯᑦ ᖃᖓᒍᑦ ᐱᑕᖅᓯᖅᓯᒪᓕᖅᐸᑦ 



6. ᑲᐱᕼᓕᒃᑑᒦᑦᑐᖅ ᐊᓯᐊᓅᖃᑦᑕᖅᑐᖅ ᐊᒻᒪᓗ ᐃᒪᕐᒥᐅᑕᓂᒃ ᓱᕐᕋᐸᓪᓕᐊᖕᒪᖔᖅ 
ᖃᐅᔨᓴᖅᑕᐅᖃᑦᑕᕐᒪᑦ ᖃᐅᔨᓴᖅᑕᐅᒋᐊᖃᓕᕋᐃᒐᒥ ᐱᓕᕆᐊᖑᓪᓗᓂ 

7. ᓱᕐᕋᐃᑐᐃᓐᓇᕆᐊᓖᑦ ᐊᒃᑐᐃᒍᓂ ᑕᕆᐅᕐᒥᐅᑕᓂᒃ ᐊᕙᑖᓂ 
8. ᑲᑎᖅᑐᐃᕕᐅᓲᖅ ᐊᑯᑦᓯᕕᓲᖅ ᐃᓂᖓ ᓇᓗᓇᐃᔭᖅᓯᒪᔭᖅ ᐆᒃᑐᖅᑕᐅᓯᒪᓪᓗᓂ 
9. ᐊᖏᓪᓕᕙᓪᓕᐊᖕᒪᑕ ᐃᓚᒍᑕᒃᓴᔭᖅᑕᓖᑦ ᐋᓪᓚᓂᒃ ᓱᕈᖅᑎᕆᔪᓐᓇᖅᑐᓂᒃ 

ᐃᓱᒫᓗᖕᓇᖅᑐᖃᑐᐃᓐᓇᕆᐊᓕᒃ ᑲᐱᕼᐃᓕᒃᑑᑉ ᐃᒪᖓᓂ 
10. ᓄᓇᒥ ᐃᒥᖅᑕᓕᒃ ᓇᒧᖔᖓᓂᖓᖓᔪᒥᒃ 
11. ᓴᓂᒧᐊᖓᔪᖅ ᐃᒥᖅᑕᓖᑦ ᑕᓰᑦ ᐊᕙᒻᒧᑦ ᐊᒻᒪᓗ ᐊᔾᔨᒌᖕᓂᖃᑦᑐᒥᒃ ᐃᒪᓕᖕᓂᒃ 
12. ᓯᕗᕐᖓᒍᑦ ᖃᐅᔨᒪᐅᔭᓯᓐᓇᖅᑐᑦ ᐊᕙᑕᓃᑦᑐᑦ ᓱᕐᕋᒍᓐᓇᖅᑐᖅ ᐃᒪᐅᑉ ᖃᓄᐃᑦᑑᓂᖓ 
13. Doris ᑕᓯᖓᓂ ᐃᒥᖅ ᓇᓕᒧᖕᓂᓕᒃ 
14. ᓇᕆᐊᓲᑦ ᑎᑭᓲᑦ ᐅᕝᕙᓗᑭᐊᖅ ᖃᓂᒋᑦᑕᐃᓕᓗᒋᑦ ᐊᒃᓚᐃᑦ ᓇᓄᐃᑦ ᐅᔭᕋᒃᓴᖅᓯᐅᖅᕕᐅᑉ 

ᓄᓇᖓᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᖃᓄᖅᑑᖃᑎᖃᖃᑦᑕᖅᓯᒪᓕᕐᒪᑕ ᐋᔩᖃᑎᖃᖅᓱᑎᒃ ᐅᑯᐊ TMACᑯᑦ 
ᐅᒃᐱᕈᓱᖕᒪᑕ ᑕᒪᒃᑯᓄᖓᖓᔪᑦ ᐱᓕᕆᐊᒃᓴᓕᕆᔾᔪᑎᑦ ᐋᕿᒃᑕᐅᔪᓐᓇᕐᑐᑦ ᐊᒻᒪᓗ ᐊᕝᕕᐊᕈᑎᖃᓐᓂᐊᖏᒻᒪᑕ 
ᐋᕿᒋᐊᕈᑎᒃᓴᓂᒃ ᐱᓕᕆᔾᔪᑎᒃᓴᒥᒃ ᓇᓗᓇᐃᒃᑯᑕᕐᒥᒃ ᐊᒻᒪᓗ ᐊᑐᖅᑕᐅᒋᐊᓕᒃ ᐃᒥᓕᕆᔾᔪᑦ ᐃᒪᐃᑦᑐᖅ A 
ᓚᐃᓴᖃᕈᑦ ᐅᕗᖓᖓᔪᒥᒃ Doris North−ᒥ ᐅᔭᕋᒃᓴᖅᓯᐅᖅᕕᖕᒥ. 

ᐅᕙᓂᓗ, March 30, 2015ᒥ ᐅᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ TMAC Resources 
Inc.−ᑯᑦ ᐊᑑᑎᓕᔪᒻᒪᑕ ᑐᑭᓯᓐᓇᖅᓯᐊᖅᑐᒥᒃ ᐋᕿᒃᓯᒪᓂᖓ ᐋᕿᒃᓯᒪᒍᑎᖃᒻᒪᑦ ᐊᖏᕈᑕᐅᓪᓗᓂ 
ᐱᕙᓪᓕᐊᑎᑦᓯᒍᑦ ᐅᕗᖓᖓᔪᒥᒃ Hope Bay−ᒥ ᐃᓘᓐᓇᖓᓅᖓᔪᒥᒃ ᐅᔭᕋᒃᓴᖅᓯᐅᖅᕕᖕᒥ. ᐊᖏᕈᑦ 
ᐊᑑᑕᐅᔪᒫᕐᓂᐊᕐᒪᑦ ᐊᑑᑕᐅᒐᔭᖅᑐᒥᒃ ᐊᑯᓂ ᐊᑑᑎᓂᖃᓐᓂᐊᖅᑎᓪᓗᒍ ᐊᒻᒪᓗ ᐃᓚᐅᒍᑎᒃᓴᖓᓐᓂᒃ 
ᐃᓄᐃᑦ ᓄᓇᑖᖃᑕᐅᓯᒪᔪᑦ ᐊᒻᒪᓗ ᐊᑯᓂ ᐱᕙᓪᓕᐊᑎᑦᓯᕕᐅᓂᐊᕐᑎᓪᓗᒍ ᐊᒻᒪᓗ ᐊᑑᑎᔭᖏᑦ 
ᓇᓗᓇᐃᔭᑦᓯᐊᖅᓯᒪᖕᒪᑕ ᐅᑯᐊ TMAC−ᑯᑦ. 

ᐃᓚᖓᑦᑕᐅᖅ ᐊᖏᓈᖅᓯᒪᔪᖅ ᐅᑯᑎᒎᓇ ᓇᓗᓇᐃᔭᖅᓯᒪᔭᑦ ᐊᖏᕈᑎᑎᒍᑦ ᐱᔭᐅᔪᓐᓇᖅᑐᑦ 
ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐊᑐᐃᓐᓇᐅᖕᒪᑕ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ ᐊᐅᓚᑦᓯᒍᑎᒃᓴᖅ 
ᐅᕗᖓᖓᔪᒧᑦ Hope Bayᒧᑦ ᐃᓘᓐᓇᖓᓄᑦ ᐅᔾᔨᖅᑑᑎᑕᓕᒃ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓂᓪᓗ 
ᐃᓚᐅᕕᒋᒍᒪᒐᔭᖅᑕᖏᓐᓂᒃ ᐃᓄᐃᑦ ᑕᒫᓂ ᕿᑎᕐᒥᐅᓂ, ᐃᓚᖃᓪᓗᑎᒃ ᓴᓇᑎᑕᐅᔪᓐᓇᕐᒪᑕ, ᑲᓐᑐᕌᒃᑏᓪᓗ 
ᐊᒻᒪᓗ ᓴᓇᒋᐅᖅᓴᕐᓗᑎᒃ ᐃᓕᓴᖅᓯᓈᑦ. 

ᐅᑯᓇᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ, TMAC−ᑯᑦ ᐊᖏᖅᓯᒪᖕᒪᑕ ᑐᓴᖅᑎᑦᓯᒋᐊᖃᒻᒪᑕ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓐᓂᒃ ᓈᒻᒪᒃᓯᒐᐃᑉᐸᑦ ᐃᓘᓐᓇᖏᓐᓂᒃ ᐱᔾᔪᑎᓕᖕᓂᒃ ᒪᑯᓂᖓ 
ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓂᓪᓗ ᐊᒻᒪᓗ ᓄᓇᒨᖓᔪᓂᒃ ᓱᕐᕋᒃᑕᐅᔪᓐᓇᖅᑐᓂᒃ ᐱᔪᓂᒃ 
ᐊᐅᓚᑦᓯᔪᓂᒃ ᕿᑎᕐᒥᐅᑦ ᓄᓇᖓᓂ. ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓂᓪᓗ ᓱᕐᕋᐅᑎᓂᐊᕐᑐᑦ 
ᑐᓴᖅᑕᐅᖃᑦᑕᓚᖓᔪᑦ ᓈᒻᒪᒃᓯᒐᐃᑉᐸᑦ ᑐᓴᐅᒪᑎᑦᓯᕕᖓᑦ ᐊᒻᒪᓗ ᐅᑯᓄᖓᖓᔪᑎᒍᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐊᖏᕈᑎᒃᑯᑦ ᐋᕿᒃᓱᐃᒍᑎᓕᕆᔪᑦ ᑲᑎᒪᔨᕋᓛᑦ, TMAC−ᑯᓪᓗ ᑭᒡᒐᖅᑐᖅᑎᖓᑦ, ᐊᒻᒪᓗ  
ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᓂᒃ ᑲᒪᔨᒋᔭᖅ, ᓄᓇᒥᐅᑕᓂᒡᓗ ᓱᕐᕋᐃᕕᐅᓂᐊᕐᑐᓂᒃ 
ᑐᓴᖅᑕᐅᖃᑦᑕᕆᐊᓖᑦ ᐊᖁᑎᒋᔭᐅᓗᑎᒃ ᐃᓄᐃᑦ ᐊᕙᑎᓕᕆᔾᔪᑎᓅᖓᔪᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 



ᐋᕿᒃᑕᐅᓯᒪᔪᑦ. ᑕᒪᒃᑯᐊ ᐋᕿᒃᓯᒪᒍᑕᐅᓂᐊᖅᑐᑦ ᐃᓚᒋᔭᐅᓗᑎᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐊᑑᑕᐅᑎᔪᓐᓇᖅᑕᖏᓐᓄᑦ ᐅᖃᐅᓯᖃᕝᕕᒋᔪᓐᓇᖅᑕᖏᓐᓄᑦ ᑐᕌᑦᑐᓂᒃ ᓄᓇᕗᑦᒥ ᐃᒥᓕᕆᔩᑦ ᑲᑎᒪᔨᖏᓐᓄᑦ 
ᐊᒻᒪᓗ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐱᔾᔪᑎᓕᖕᓂᒃ ᐊᒃᑐᐃᔪᓂᒃ. 

ᑖᒃᑯᑎᒎᓇ ᑲᑎᒪᔨᕋᓛᑎᒍᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᖃᖃᑕᐅᑦᓯᐊᖃᑦᑕᕐᒪᑕ ᐅᑯᓄᖓ TMAC 
Resources Inc.−ᑯᓐᓄᑦ ᐱᔾᔪᑎᓕᖕᓂᒃ ᐃᓅᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᒃᓴᓄᓪᓗ ᐊᒻᒪᓗ ᐊᕙᑖᓂ 
ᐊᒃᑐᐃᔪᓂᒃ ᐊᒻᒪᓗ ᓱᕐᕋᐃᔪᓐᓇᕐᑐᓂᒃ ᐊᒃᑐᐃᒍᑎᒃ ᐊᑑᑎᓂᖃᕝᕕᖏᓐᓅᖓᔪᓂᒃ ᐱᔪᓐᓇᐅᑎᖏᑦᑎᒍᑦ 
ᐃᓄᐃᑦ ᓄᓇᑖᖃᑕᐅᓯᒪᔪᑦ. 

ᐊᒻᒪᓗ ᓱᓕ ᑐᑭᓕᐅᖅᓯᒪᖕᒥᔪᑦ ᐊᖏᕈᑎᑦ ᐊᒻᒪᓗ ᐊᓯᖏᑦ ᐱᖁᔭᓕᕆᔾᔪᑎᑎᒍᑦ ᐅᑯᓄᖓᖓᔪᑦ Hope 
Bay−ᒥ ᐱᓕᕆᕕᒃᓴᒥ ᐊᑐᐃᓐᓇᕐᓄᑦ ᐃᓚᒋᔭᑦ ᐱᕕᒃᓴᖃᕈᑕᐅᒻᒪᑕ ᐸᓚᖁᓪᓗᒋᑦ ᖃᓄᑐᐃᓐᓇᖅ 
ᓱᕐᕋᐃᔪᓐᓇᖅᑐᑦ ᐊᑲᐃᓪᓖᓗᑎᒃ ᓱᕐᕋᐃᒐᔭᖅᑐᑦ ᐃᓄᖏᓐᓂᒃ ᐃᓄᐃᑦ ᐊᒻᒪᓗ ᐊᕙᑖᓃᑦᑐᑦ ᐊᓐᓇᐅᒪᕕᐊᓐᓂ. 

ᑐᑭᓕᐅᖅᓯᒪᔭᑦ ᐋᕿᒃᓯᒪᔪᑦ ᐊᖏᕈᑎᑦ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ ᓈᒻᒪᒋᔭᐅᒻᒪᑕ 
ᐃᓘᓐᓇᑎᒃ ᒫᓐᓇ ᐱᔾᔪᑕᐅᔪᑦ ᐊᒻᒪᓗ ᓯᕗᓂᒃᓴᒨᖓᔪᑦ ᐊᑑᑕᐅᔪᒪᔪᑦ ᐊᑑᑕᐅᒋᐊᖃᒻᒪᑕ ᒪᓕᒡᓗᒋᑦ 
ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ ᐊᑑᑎᓂᓕᒫᖏᓐᓂᒃ ᐊᖏᕈᑎᑦ. 

ᑲᔪᓯᓂᖃᑦᓯᐊᖁᓪᓗᒋᑦ ᐋᕿᒃᓯᒪᒍᑎᑦ ᐊᖏᕈᑎᑦ ᐊᒻᒪᓗ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎᑦ 
ᐅᑯᓄᖓᖓᔪᑦ ᐊᖏᕈᑎᓪᓚᕆᒃ ᓂᖏᖅᑕᐅᑎᒃᓴᑦ ᐊᖏᕈᑎᑦ, ᓱᕐᕋᒃᑕᐅᒃᐸᑕ ᐃᒥᕐᒨᖓᔪᑦ ᐊᒻᒪᓗ 
ᐆᒪᔪᓅᖓᔪᑦ ᐅᑎᖅᑎᑦᓯᒍᑎᒃᓴᑦ ᐊᖏᕈᑎᑦ, ᐅᔭᕋᒃᓴᖅᓯᐅᖅᕕᖕᓂ ᐊᑑᑕᐅᔪᓐᓇᖅᑐᑦ ᐊᖏᕈᑎᑦ ᓄᓇᕗᑦ 
ᑐᙵᕕᒃᑯᑎᒍᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᑎᒍᒥᐊᖃᑕᐅᔾᔪᑎᒋᓪᓚᕆᒃᑕᖏᑦ ᐅᑯᓄᖓ 
TMAC−ᑯᓐᓄᑦ ᐊᑑᑎᓂᖃᓐᓂᖏᑦ ᓴᕿᐅᒪᑎᑦᓯᓚᕿᒻᒪᑕ ᐊᑑᑎᓂᖃᑦᓯᐊᖅᑐᓂᒃ ᐃᓘᓐᓇᖏᓐᓄᑦ ᐃᓄᖕᓄᑦ 
ᕿᑎᕐᒥᐅᓕᒫᓄᑦ. ᓱᓕᓗ ᐱᕕᒃᓴᖃᒃᑲᓂᕐᓂᐊᖅᑐᑦ ᐊᑑᑎᓂᖃᒃᑲᓐᓂᕈᓐᓇᖅᑐᓂᒃ ᓄᓇᓕᖕᓂ ᕼᒻᒪᓚᐃᑦ 
ᒐᕙᒪᖏᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ ᑲᓇᑕᒥ. 

ᐃᒪᐃᒻᒪᑕ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐅᒃᐱᕈᓱᒃᑐᑦ ᐃᓘᓐᓇᖏᓐᓂᒃ ᐊᒥᐊᒃᑯᓂᒡᓗ 
ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐱᔾᔪᑎᓕᖕᓂᒃ ᓇᓗᓇᐃᔭᖅᓯᒪᔭᑦ ᐊᑑᑎᓂᖃᑦᓯᐊᕈᓐᓇᖅᑐᑦ ᐋᕿᒃᑕᐅᒃᐸᑕ 
ᑲᔪᓯᓂᖃᑦᓯᐊᕐᓗᑎᒃ ᑲᑐᔾᔭᐅᓗᑎᒃ ᐊᑯᕐᖓᓐᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ TMAC 
Resources Inc.−ᑯᑦ ᑲᑎᒪᔾᔪᑎᖃᓕᖅᐸᑕ ᓈᓚᒋᐊᖅᓯᒪᔪᖃᑦᑎᓪᓗᒍ ᐊᒻᒪᓗ ᑭᖑᕐᖓᒍᑦ ᑲᔪᓯᓗᑎᒃ. 


	ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐅᑯᐊ ᐱᒃᑯᔨᔨᖏᑦ ᕿᒥᕐᕈᔪᒻᒪᑕ ᐅᑯᓄᖓᖓᔪᓂᒃ TMAC Resources Inc.−ᑯᓐᓄᑦ ᐋᕿᒋᐊᖅᑕᐅᒋᐊᖃᒻᒪᑕ ᑕᒡᕗᖓᖓᔪᑦ ᐱᔾᔪᑕᐅᔪᑦ ᐆᒪᔪᓄᑦ, ᐃᒪᕐᒥᐅᑕᓄᑦ ᐊᕙᑖᓃᑦᑐᑦ, ᐊᒻᒪᓗ ᓄᓇᒥ ᓴᓇᕕᒃᓴᒥᒃ ᐋᕿᒃᓯᒪᔭᐅᓕᖅᐸᑕ ᓴᓇᓯᒪᔪᑦ. ᑐᓴᕈᒪᔪᒐᑦᑕ ᑐᒃᓯᕌᕆᓪᓗᒋᑦ ᑕᒪᒃᑮᖕᓂᒃ ᓄᓇᕗᑦ ᐃᒥᓕᕆᔨᒃᑯᑦ ᑲᒪᔨᖏᓐᓂᒃ ᐊᒻᒪᓗ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ...

